
СТАФИЛОКОКК СУЮҚ БАКТЕРИОФАГИНИ ҚЎЛЛАШ ВА УНИНГ 

САМАРАДОРЛИГИНИ БАҲОЛАШ 

 

Илмурадова Муниса Абдуқаюм қизи 

Тошкент тиббиёт академияси. Тошкент, Ўзбекистон 

 

Долзарблиги: Обструктив бронхит касаллиги- бронхлар обструкцияси билан 

кечадиган бронхларнинг яллиғланиш касаллиги ҳисобланади. Бу касаллик кичик ёшли 

болаларда нафас олиш тизимининг энг кўп учрайдиган касалликларидан бири ҳисобланиб, 6 

ойликдан 5 ёшгача бўлган болаларда кўпроқ кузатилади. Касалликка асосан иммунитети суст, 

тез-тез касалланадиган болалар чалинади.  

Мақсад: Обструктив бронхит билан касалланган болаларни даволашда стафилококк 

суюқ бактериофагидан фойдаланиш ва самарадорлигини баҳолаш. 

Материал ва усуллар: Кузатувимизда 6 ойликдан 5 ёшгача бўлган Обструктив 

бронхит билан касалланган ва стационар равишда ТМА кўп тармоқли клиникасининг 

чақалоқлар бўлими ва болалар пулмонология бўлимида даволанаётган 30 та бемор бўлди. 

Шулардан 18 таси ўғил бола ва 12 таси қиз бола беморлар бўлиб, беморларимизнинг 17 нафари 

тез-тез касалланувчи болалар гуруҳига киради. 9 нафар беморимизда касаллик қайталанган. 6 

нафар беморимизда сурункали тонзиллит ва 4 нафар беморда тиш кариеси касаллиги 

аниқланди. Барча беморларда керакли лаборатор ва инструментал текширувлар ўтказилди. 

Сурункали инфекция ўчоқлари бор беморларимизга ва тез-тез касалланадиган, касаллик 

қайталанган беморларимизга даво режасига стафилококк суюқ бактериофагини 5 кундан 10 

кунгача бўлган муддатга пер ос ёшига мос равишда қўшилди.  

Натижалар: стафилококк суюқ бактериофаги берилган беморларимизда касаллик 

симптомларининг камайганлиги, касаллик муддатининг қисқарганлиги ва аҳволининг 

сезиларли даражада яхшиланганлигини кузатдик. Тез-тез касалланувчи беморларимизда 

бактериал яллиғланиш белгиларининг (иситма, балғамли йўтал, хириллашлар) камайганлиги 

ва антибиотикларсиз бу натижаларга эришилганлик кузатилди.  

Хулоса: Шундай қилиб бизнинг изланишларимиз шуни кўрсатдики, нафас йўллари 

инфекциялари хусусан, обструктив бронхит билан касалланган болаларда ҳамда тез-тез 

касалланувчи ва сурункали инфекция ўчоқлари бўлган болаларда антибиотикларни ўрнига 

даво режасига стафилокок суюқ бактериофагини киритиш касалликнинг енгил кечишига, 

касаллик симптомларининг камайишига ва касаллик қайталанувчи турига ўтишини олдини 

олишга ёрдам беради. Ҳозирги кунда антибиотикларга чидамли микроорганизмларнинг 

патоген штаммлари кўпайиб кетаётган бир даврда бактериофаглар билан даволаш 

пулмонология сохасида инфекциялар билан курашнинг янги йўналиши бўла олади.  

